
Ang buong texto ng tanong na ito ay matatagpuan sa website ng Kagawaran ng Halalan 
www.clarkcountynv.gov/vote.  Maaari ring makuha kung humingi sa mga lugar ng maagang 
botahan at sa araw ng Halalan sa mga lokasyon ng botohan.

TANONG NG ESTADO BLG. 1

Amyenda sa Saligang-Batas ng Nevada 
Pinagsama’ng Resolusyon ng Senado Blg. 14 sa ika-76 na Sesyon

Dapat ba’ng amyendahan ang Saligang-Batas ng Nevada upang lumikha ng Hukuman sa Paghahabol 
na magbibigay-pasya sa mga iniapela’ng mga desisyon ng Distritong Hukuman sa ilang mga kaso’ng 
sibil at kriminal?

Oo .............. o
Hindi .......... o

PALIWANAG AT PANGUNGUSAP

PALIWANAG—Ang panukalang ito sa balota ay nagmumungkahi’ng amyendahan ang Saligang-Batas 
ng Nevada upang lumikha ng Hukuman sa Paghahabol na binubuo ng tatlo’ng hukom.  Ang Kataas-
taasang Hukuman ng Nevada ay itatatag ang mga uri ng desisyon na iginawad ng Distritong Hukuman 
na maaari’ng pakinggan ng Hukuman sa Paghahabol at tukuyin din naman kung ang isang desisyon ng 
Hukuman sa Paghahabol ay maaaring suriin ng Kataas-taasang Hukuman ng Nevada.

Ang Boto’ng “Oo” ay lilikha ng isang Hukuman sa Paghahabol sa loob ng umiiral na sistema ng 
hukuman.

Ang boto’ng “HINDI” ay pananatilihin ang umiiral na sistema ng hukuman.

PANGUNGUSAP—Ang Artikulo 6 ng Saligang-Batas ng Nevada ay itinatag ang sistema ng hukuman 
sa Estado ng Nevada, na sa kasalukuyan ay binubuo ng Kataas-taasa’ng Hukuman, Distritong Hukuman, 
Mga Hukuman ng Kapayapaan, at Hukuman Munisipal. Ang Kataas-taasang Hukuman ng Nevada ang 
tanging mag isang  hukuman upang makapaghabol sa Nevada na dumirinig at nagpapasya sa lahat ng 
mga apela mula sa mga huling hatol na iginawad ng Hukumang Distrito  ng Nevada. Ang panukalang ito 
sa balota ay lilikha ng Hukuman sa Paghahabol upang pagpasyahan ang ilan sa mga kasalukuyang naka-
apela na pinag-papasyahan ng Kataas-taasang Hukuman.  Ang Kataas-taasang Hukuman ay kikilalanin 
ang uri ng mga naging pagpapasya ng Distritong Hukuman upang dinggin ng Hukuman sa Paghahabol 
at upang matukoy din kung ang naging desisyon ng  Hukuman sa Paghahabol ay maaaring suriin ng 
Kataas-taasang Hukuman. Ang panukalang ito sa balota ay lilikha, bubuo, o magdadagdag sa kinikita 
na galing sa publiko dahil ang umiiral na batas ay humihingi na ang mga kandidato sa pagiging hukom 
ng Hukuman sa Paghahabol ay magbayad ng kabayaran upang tumakbo sa opisina’ng panghukuman. 
Ito ay lilikha, bubuo, o magtataas din ng pampublikong kita dahil, kung ang isang tao ay iniapela doon 
sa Kataas-taasang Hukuman ng Nevada ang isang desisyon ng Hukuman sa Paghahabol, ang Saligang-
Batas ng Nevada ay kakailanganin, na ang tao ay magbayad para sa paghahain ng apela. 7



Ang Hukuman sa Paghahabol ay bubuoin ng tatlong hukom, ngunit ang panukala’ng ito sa balota ay 
magbibigay pahintulot sa Lehislatura upang dagdagan ang bilang ng mga hukom. Ang Gobernador ay 
magtatalaga ng paunang tatlong hukom mula sa mga nominado na ibinigay ng Komisyon ng Pagpili 
Panghukuman. Ang paunang tatlong mga hukom ay matatakdaan ng dalawang-taong termino. Pagkatapos 
noon, ang mga hukom sa Hukuman sa Paghahabol ay iboboto sa isang takda’ng anim-na-tao’ng termino 
sa pangkalahatang halalan.  Dagdag pa rito, ang isa o mahigit pa’ng hukom ng Hukuman sa Paghahabol 
ay itatalaga ng Kataas-taasang Hukuman na magsilbi ng bahagi-ng-kanilang oras bilang katulong na 
hukom sa Distritong Hukuman, kung kinakailangan. 

Kung ang panukalang ito sa balota ay aprubahan ng mga botante, ang Mungkahi Bilang 463 sa 2013 
Lehislaturang Sesyon ng Senado ay magsasakatuparan sa probisyon ng konstitusyon na lumikha ng 
Hukuman sa Paghahabol.

ARGUMENTO UPANG MAPAGTIBAY

Ang Kataas-taasang Hukuman ng Nevada ay sobra ang nakatambak na trabaho sa loob ng mga dekada, 
at nahihirapan upang makapagbigay ng mabilis at maabot ng publiko ang katarungan sa harap ng isang 
patuloy-na-lumalagong populasyon.    Ang dumarami’ng natatambak na mga apela ay nagbibimbin 
ng katarungan sa Nevada..  Ang Nevada ay isa lamang sa sampu’ng estado na walang Hukuman sa 
Paghahabol. Ang ating Kataas-taasang Hukuman ay isa sa mga pinaka-abala sa bansa dahil kailangan 
nitong dinggin at pagpasyahan lahat ng mga apela mula sa huling hatol na iginawad ng 82 mga hukom sa 
Distritong Hukuman sa Nevada.  Bagamat sinubukan ng ating Kataas-taasang Hukuman na pamahalaan 
at bawasan ang dami’ng pasan na trabaho nito sa pamamagitan ng teknolohikal na pamamaraan at mga 
panukala, malaki ang dapat pang gawin upang ang ating sistema ng katarungan ay maging mas mahusay 
para sa ating mga mamamayan at mga negosyo.

Ang American Bar Association (ABA) ay nagrekomenda na kung ang bilang ng mga umaapela ay 
maging sobra ang dami at hindi na magawa ng kataas-taasang hukuman ang magbigay ng desisyon sa 
tamang panahon, ang isang hukuman sa paghahabol ay kinakailanga’ng itatatag.  Narating na ng Nevada 
ang puntos na yaon. Ang rekomendasyon ng ABA na tauna’ng pasan na trabaho ng isang hukom sa 
paghahabol ay 100 kaso.  Ang tauna’ng pasan na trabaho nang bawat isang hustisya sa Kataas-taasang 
Hukuman ng Nevada sa Taon ng (FY) 2013 ay 333, mahigit tatlong beses sa rekomendado’ng bilang ng 
trabaho. 

Bilang resulta ng mabibigat na pasa’ng trabaho’ng ito, kinakailangan ng Kataas-taasang Hukuman na 
lutasin ang mga kaso sa pamamagitan ng hindi naka-lathala’ng kautusan na magbibigkis lamang ang 
mga partido sa isang solong kaso, sa halip na malathala ang mga opinyon na magtatatag upang maging 
alinsunuran ng buong estado para sa lahat ng mga hinaharap na kaso.  Sa mga nakaraang taon, dahil 
sa malawak na oras at pagsisikap na kasangkot sa pananaliksik at pagsusulat ng mga nakalathala’ng 
opinyon, ang Kataas-taasang Hukuman ay nakapag-palathala lamang ng 3-4 porsiyento ng lahat ng 
mga kaso.  Ang kawalan ng mga nakalathala’ng opinyon ay magiging dahilan upang paulit-ulit na 
pagtalunan ang magkakamukha’ng mga  kaso  Ang Hukuman sa Paghahabol ay magbibigay desisyon 
sa mga paulit-ulit na mga kaso, na magbibigay daan upang ang Kataas-taasang Hukuman ay ipako ang 
pansin sa magbibigay-pamarisan, mailalathala’ng mga opinyon.  



Ang Hukuman sa Paghahabol ay magbibigay ng mas napapanahong abot kamay sa hustisya para sa 
mga taga Nevada at isang mas matatag na klima ng negosyo para sa umiiral at bagong mga negosyo.  
Itataguyod nito ang isang mas mabilis na paglutas sa lahat ng mga kaso, kabilang ang naturang personal 
at sensetibo sa oras na mga bagay-bagay pambatas pamilya,  pamamagitan sa mga nareremata, at mga 
hindi pagkakaunawaan sa negosyo. Ang boto’ng “oo” ay magiging dahilan upang matugunan ng sistema 
ng hukuman ng Nevada ang mga pangangailangan ng siglo 21 at bigyan ang ating mga mamamayan at 
mga negosyo ng isang pinabuting antas ng pagsusuri sa inihahabol na mayroon na ang 40 iba pang mga 
estado.

PAG-SALUNGAT SA ARGUMENTO UPANG MAPAGTIBAY

Ang sistema ng hukuman sa Nevada ay tumatakbo nang walang isang Hukuman sa Paghahabol sa loob 
ng nakaraang 150 taon, at tinanggihan ng mga botante ang paglikha ng Hukuman sa Paghahabol noong 
1972, 1980, 1992, at 2010. Ang nakatambak na mga apela ay hindi marami ang nadagdag simula noong 
2010 upang bigyang-katwiran ang paglikha ng isang Hukuman sa Paghahabol ngayon.

May iba pang mga pamamaraan upang pamahalaan ang pasan na trabaho nang hindi lilikha ng isang 
bagong hukuman sa pagsussuri ng paghahabol.  Noong mga nakaraan, kung kailangan ay nagdadagdag 
ang Lehislatura ng mga hukom sa Distritong Hukuman at mga hustisya sa Kataas-taasang Hukuman 
upang mahawakan ang dumadami’ng trabaho. Kahit na kailanga’ng gumastos ng karagdaga’ng salapi 
ng Estado upang mapahusay ang sistema ng hukuman, mas mainam na gastusin ang pera sa pagdaragdag 
ng mga tauhan sa loob ng umiiral na istraktura ng hukuman sa halip na lumikha ng isang Hukuman sa 
Paghahabol.

Bagamat ang isang Hukuman sa Paghahabol ay bubuoin muna ng tatlong mga hukom, sa hinaharap 
ay maaaring magdagdag ang Lehislatura ng iba pang hukom, mga kawani, at mga kagamitan upang 
mapatakbo ang isang Hukuman sa Paghahabol, na wala namang garantiya ng isang pinabuting sistema 
ng hukuman. Ang pagdaragdag ng isang bagong hukuman ay maaaring maging karagdagang antala ng 
hustisya para sa ilang mga may usapin.

Ang boto’ng “hindi” ay ititigil ang paglikha ng isa pang suson sa sistema ng hukuman sa Nevada, pipigil 
na madagdagan ang paggastos sa ating limitado’ng kayamanan sa sistema ng hukuman, at kumpirmahin, 
sa ikalimang pagkakataon sa loob ng apat na dekada, na ayaw ng mga botante ng Nevada ng isang 
Hukuman sa Paghahabol.

N AU U KO L SA T AU NA’NG PAN AN AL API 

Epekto sa Pananalapi—Oo

Ang Opisina ng Tagapamahala ng mga Hukuman ay nagpahiwatig na ang panukalang ito sa balota 
upang lumikha ng Hukuman sa Paghahabol ay mangangailangan ng humigit-kumulang sa gastos na  
$800,000 upang mapatakbo sa FY 2015, kaugnay sa pagpili ng panghukuman, suweldo, at iba pang 
gastusin para sa pamamahala ng isang Hukuman sa Paghahabol. Gayunpaman, ang Lehislatura, noong 
2013 Sesyon Pambatasan, sa Mungkahi Bilang 474 ng Pagpupulong, ay sumang-ayon na pondohan ang 
Interim Finance Contingency Account para sa paunang pagpapatupad ng isang Hukuman sa Paghahabol 
sa FY 2015, nababatay sa pagpasa ng panukalang ito sa balota. Samakatuwid, walang karagdagang 
pagpopondo na lampas sa dati nang naaprubahan para sa pagpapatakbo ang kakailanganin ng isang 
Hukuman sa Paghahabol sa FY 2015.

Ipinahiwatig ng Opisina ng Tagapamahala ng mga Hukuman na ang kasalukuyang gastos para sa 
pangangasiwa ng isang Hukuman sa Paghahabol, kung aprubahan ng mga botante, ay humigit-
kumulang sa $1.5 milyon sa bawat taon. Hindi alam sa panahon na ito, gayunpaman, kung gugustuhin 
ng Lehislatura at ng Gobernador na bigyan ito ng pondo mula sa Pangkalahatang Pondo ng Estado o 
mula sa ibang panggagalingan.

Ang mga representante ng Kataas-taasang Hukuman ng Nevada ay nagpahiwatig na ang isang Hukuman 
sa Paghahabol ay ibabahay muna sa mga umiiral na mga pasilidad ng mga hukuman sa hilaga at timog 
ng Nevada, na mag-iiwas sa pangangailangan ng malaki’ng gastos sa pagtatatag ng Hukuman sa 
Paghahabol.  Kaya, wala’ng apuraha’ng epekto sa pananalapi sa pamahalaan ng Estado ang inaasahang 
magiging gastos.

Matapos ang unang dalawang-taong termino ng tatlong hukom na itinalaga sa Hukuman ng Paghahabol, 
ang mga kandidato para sa darating na hudikatura ay hinihingi ng umiiral na batas na  magbayad sa Opisina 
ng Kalihim ng Estado sa paghahain ng kandidatura sa opisina panghukuman.  Ito ay magreresulta sa 
pagtaas sa kita ng   Pangkalahatang Pondo ng Estado sa FY 2016, ngunit ang halaga ng pagtaas ay hindi 
maaaring matukoy sa anumang makatuwirang antas ng katiyakan dahil ang bilang ng mga kandidato ay 
hindi maaaring mahulaan.

